Ambasada James Entwistle Ya Ziyarci Yankin Tsakiyar Nijeriya

A ranakun 8, zuwa ga 11, ga watan Afrilun 2014, Jakadan Kasar Amirka,
Ambasada James F. Entwistle, ya kai ziyarce-ziyarcen farko, a jihohin Binuwai da
Nasarawa da kuma Filato, wadanda duk ke cikin yankin tsakiyar Nijeriya. Wannan
ziyarar na cikin ci gaba da rangadin da Ambasada Entwistle ke yi, a arewacin
Nijeriya, domin tantaunawa da jama’a, da kuma sanin wani al’amari, gake da
harkokin tsaro, a yankin, da kuma musayar ra’ayoyi, game da Kudurin Kasar
Amirka, na gudanar da zabubbuka cikin lumana, da kyautata shugabanci da kuma
inganta bayar da dama, da kuma sama wa Nijeriya kiakk awar makoma.

Ambasada James Entwistle ne, tare da Gwamna Umaru Tanko
Al-Makura. Sani Mohammed ne ya dauko hoton.

A lokacin rangadin na Ambasada Entwistle ya ziyarci garuruwan Makurdi, da
Lafia da kuma Jos. Ya kuma kai ziyarar ban girma, ga gwamna Gabriel Suswan, da
gwamna Umaru Tako Al-Makura, da kuma gwamna Jonah David Jang. Har ila
yau, ya sadu da Kungiyoyin jama’a, da na addinai da kuma shugabanninsu, ciki har
da shugabannin Kungiyoyin manoma da na makiyaya, dake jihohin Binuwai da
Nasarawa.

Lokacin da yake a garuruwan Makurdi da Jos, Ambasada Entwistle ya kai ziyarar
ban girma ga mataimakan shugabannin jami’o’in Jihar Binuwai da kuma Jos, ya
kuma tantauna da daliban jami’o’in biyu. Jakadan ya kuma yi jawabi a Cibiyar
Manufofi da Dabaru ta Kasa, watau (NIPSS), wadda ita ce babbar cibiyar nazarin
manufofi ta Nijeriya, dake garin Kuru, kusa da garin Jos, na Jihar Filato.

Ambasada Entwistle ya kuma yi rangadin ayyukan tallafi kan harkokin noma da
kiwon lafiya, na Gwamnatin Amirka, a garin Makurdi. Ya kuma fahimci irin
nasarorin da aka samu, a ayyukan agaji, na Hukumar USAID, game da cutar



Kanjamau, a Babban Asibitin North Bank, dake garin Makurdi. Har ila yau, ya
fahimci irin ci gaban da aka samu, game da noman shinkafa, da kuma inganta
darajar masana’antar sarrafa shinkafar ta MIKAP, ta hannun shirin MARKETS, na
Hukumar ta USAID, domin inganta harkokin kasuwanci da kuma sarrafa shinkafa,
a Jihar Binuwai. Ya kuma ziyarci Cibiyar Nazari ta Amirka, dake garin Jos, ya
kuma sadu da tsofaffin daliban Shirin Musayar Dalibai, na Gwamnatin Amirka,
watau Y.E.S., wadanda ke bayar da gagarumar gudunmawar kawo canji, mai
amfani, ga al’'umma.

A cikin jawabinsa, a wajen wadannan tarurrukan, Ambasada Entwistle ya jaddada
muhimmancin Kawancen dake tsakanin Nijeriya da Amirka, a fannin harkokin
ciniki da tattalin arziki, da al’amurran da suka shafi mulkin demokradiya, da kuma
Kawance kan harkokin tsaro, da kuma Kara bude damar samun ilmi da harkokin
kiwon lafiya ga jama’ar Nijeriya. Ya ce, zabubbukan shekarar 2015, za su kasance
wata gagarumar jarrabawa ga Nijeriya, ya kuma roKi ‘yan siaysa, da kafofin watsa
labaru, da sauran ‘yan Nijeriya, da su yi alkawarin “cewa ba su bayar da shawara
ko taimakawa ko ma haKurin tayar
da hankali ba, a lokacin
zabubbukan da kuma bayansu.”

Ambasada James Entwistle ne,
yake jawabi, a Jami ar Jihar
Binuwai dake garin Makurdi. Sani
Mohammed ne ya dauko hoton.

Ya ce Kasar Amirka za ta taimaka
wa KoKarin Nijeriya, amma, ba za
ta ce ma ta, tilas ga abinda za ta yi
ba. “Mulkin Demokradiya tamkar tafiya ce. A matsayinmu na abokai da kuma
Kawaye, Kasar Amirka ba ta zo Nijeriya don gudanar ma ta da harkoki ba ne, mun
zo ne, don yi wa Nijeriya abubuwa, kamar yadda dukanmu, biyu, za mu aiwatar
tare, domin inganta harkokin duniya,” in ji Ambasada Entwistle.

Jakadan ya ci gaba da cewa, “Nijeriya na da albarka. Ya kamata kuma,
bambancinku ya Kara ma ku Karfi, amma, ba ya wargaza ku ba. Dole, jama’a su
fahimci zama da juna. A daukacin tarihin duniya, babu Kasar dake samun ci gaba,
sai idan jama’arta na zaman lafiya da juna.”

Ya ce, bisa ga irin gagarumar al’adar Arewa, ta hada kan addinai, Kasar Amirka za
ta yi gaba da taimaka wa KoKarin inganta zaman haKuri da taimaka wa gwamnati



da Kungiyoyin jama’a, wajen inganta nuna gaskiya da adalci, da Karfafa wa kafofin
watsa labaru gwiwa, da kuma taimaka wa Kanana da manyan zabubbuka.

Ambasada James Entwistle ne, tare da
Mataimakin Shugaban Jami ar Jos, Farfesa
Hayward Mafiyai.



